
Ný grunnsýning Sjóminjasafnsins í Reykjavík 
 
Ný grunnsýning Sjóminjasafnsins í Reykjavík er eitt stærsta viðfangsefni Borgarsögusafns Reykjavíkur 
og hefur verið allt frá stofnun þess árið 2014. Ný sýning er lykilatriði í því að koma Sjóminjasafninu og 
Borgarsögusafninu í heild á verðugan sess, sem nútímalegt safn og mun það hafa mikil og afar jákvæð 
áhrif á starfsemi og rekstur þess. Þetta er afar metnaðarfullt verkefni og vandað er til allra þátta þess. 
Í því sambandi er horft til reynslunnar af Landnámssýningunni í Aðalstræti, sem einnig er undir hatti 
Borgarsögusafns Reykjavíkur. Þar hefur fjölgun gesta verið með eindæmum síðustu ár og skipar sú 
vandaða sýning mikilvægan sess sem einn helsti sögustaður Reykvíkinga og áfangastaður í 
ferðaþjónustu í miðborginni.1 Markmiðið er að ný sýning Sjóminjasafnsins á Grandanum muni fylgja 
því fordæmi og verða bæði hornsteinn í miðlun sögu borgarinnar, einn mikilvægasti áfangastaður 
svæðisins og styrkja jafnframt sérstöðu þess. 
 
Sjávarútvegur er snar þáttur í sögu íslensku þjóðarinnar og hefur mótað Reykjavík allt frá upphafi, því 
er brýnt að halda þeirri mikilvægu sögu til haga. Nýrri sýningu er ætlað að höfða til ólíkra hópa gesta, 
ekki síst yngri kynslóða sem hafa minni tengsl við sjávarútveg og siglingar en áður var, sem og 
erlendra gesta borgarinnar er vilja kynnast sögu og sérkennum hennar. Einnig verður sýningin 
nokkurs konar heimavöllur atvinnugreinarinnar, þar sem sögu hennar er miðlað. Ný sýning og öflugra 
sjóminjasafn mun jafnframt stuðla að eflingu Grandans sem spennandi áfangastaðar, jafnt fyrir 
heimamenn og gesti borgarinnar, þar sem einkenni og saga svæðisins fá að njóta sín. Grandinn er 
borgarhluti sem er í mikilli sókn og mikilvægt er að Sjóminjasafnið taki fullan þátt í þeirri miklu 
uppbyggingu og gerjun sem þar á sér stað. 
 
Staða verkefnisins í lok árs 2016 
Vinnan við sýningargerðina hófst af fullum krafti árið 2015. Unnið er með hollenska fyrirtækinu  
KossmanDeJong, sem er eitt öflugasta fyrirtæki á sviði sýningagerðar í heiminum og hefur unnið að 
fjölda sýninga víða um lönd. Grunnur hefur verið lagður að efnistökum, áherslum og hönnun. Nú er 
unnið að 4. gerð handrits sýningarinnar og nánari útfærslu hönnunarhugmynda inn í rýmið. Víðtækt 
samráð er haft við ýmsa hagaðila, svo sem þá sem við sögu koma og þá sem munu nýta sér 
sýninguna, auk fjölda sérfræðinga á ólíkum sviðum; sagnfræðinga, þjóðfræðinga, líffræðinga, 
sjómenn, hönnuði, kvikmyndagerðarfólk og sérfræðinga á sviði margmiðlunar, svo nokkuð sé nefnt. 
 
Áætlað er að handrit, munaval, ljósmyndaval og hönnun sýningarinnar verði tilbúin vorið 2017. Þá 
verður unnið frekar að margmiðlun, kvikmyndagerð og textum. Sýningin verður síðan framleidd og 
sett upp í byrjun árs 2018 og miðað er við að hún verði opnuð vorið 2018. Ráðgert er að 
grunnsýningin safnsins verði þannig úr garði gerð að hún muni standa í allt að 15 ár. 
 
Framkvæmdir standa yfir á neðri hæð hússins við Grandagarð og stefnt er á að þeim verði að mestu 
lokið þessi áramót. Mikilvægt er að sá hluti sé tilbúinn þegar loka þarf efri hæðinni, svo safnið sé opið 
og aðgengilegt að nokkru marki á framkvæmdatímanum. Ráðgert er að vinna endurbætur á efri hæð 
rýmisins árið 2017 og f.h. árs 2018, en það er forsenda þess að hægt verði að setja sýninguna upp. 
Fjármagn hefur verið tryggt á fjárfestingaáætlun borgarinna til viðhalds og bóta á húsnæði árin 2017-
2018. 
 
 
 
 

                                                           
1
 Gestafjöldi Landnámssýningarinnar hefur síðustu ár vaxið um 15% á ári og eru áætlaðar tekjur hennar af 

aðgangseyri árið 2017 nærri 80.000.000 kr.  

Samstarf og fjármögnun 
Eitt af markmiðum vinnunnar við gerð sýningarinnar, er að fá ólíka aðila til samstarfs við safnið. 
Þannig er einnig hægt að flétta saman fjölbreytta sérfræðiþekkingu, ólíkum sjónarhornum og 
jafnframt að styrkja tengslanet safnsins við aðila sem tengjast efni sýningarinnar. Hér má nefna 
Hafrannsóknarstofnun, Matís, Háskóla Íslands, önnur söfn innan lands og utan. Jafnframt 
samtök eins og Sjómannadagsráð, Sjávarklasann og ýmis fyrirtæki sem starfa á sviði 
sjávarútvegs, svo sem 66°Norður, HB Granda og fleiri. Auk framlags Reykjavíkurborgar er leitað 
til fyrirtækja sem málið varðar um beina fjárhagslega aðkomu, með einskiptisstyrk.  
 
Heildakostnaður við gerð sýningarinnar og framleiðslu er áætlaður 122.700.000 kr. Þegar hefur 
nokkur hluti verið unninn, fjármagnaður og að hluta greiddur, alls 33.800.000 kr. Gert er ráð 
fyrir fjármögnun á áætlunum næstu tveggja ára, um 52.000.000 kr. sem fást úr rekstri safnsins 
og með sértekjum. Eftir sem áður þarf að koma til aukið fjármagn við sýningagerðina á næstu 
tveimur árum, sem nemur 36.900.000 kr (17.000.000 kr. árið 2017 og 19.900.000 kr. árið 2018). 
Leitað verður samstarfs við fjölda fyrirtækja og stofnana um stuðning og eru viðræður um það 
þegar hafnar. Eftir sem áður er þörf á að Reykjavíkurborg tryggi hluta af því fjármagni sem upp á 
vantar og hér er óskað eftir fjármögnun upp á 10.000.000 fyrir árið 2017.  
   
 

    Kostnaðaráætlun 2015-2018 

    ISK kr. 2015 – LOKIÐ 
 3.800.000 Hugmyndavinna, handrit og grunnrannsóknir   

 5.500.000 Grunnhugmynd – bidbook. Útfærðar ásamt kynningarefni 

Samtals 9.300.000 þegar lokið árið 2015 

 
  

 
ISK kr.  2016 - Í VINNSLU 

 
10.500.000 Hönnun sýningar - nánari útfærsla og vinnuteikningar- lokahönnun 

 7.000.000 Hönnun og framleiðsla margmiðlunar (hefst 2016, lýkur 2017) 

 
7.000.000 Kvikmyndaefni – 5 samsettar kvikmyndir og viðtöl (fyrri hluti) 

Samtals 24.500.000 þegar ráðgert og fjármagnað úr rekstri safnsins og með sértekjum 

 
   ISK Kr. 2017 – ÓLOKIÐ 

 25.000.000 Hönnun og aðlögun, skápar og lýsing 

 
7.000.000 Hönnun og framleiðsla margmiðlunar (hefst 2016, lýkur 2017) 

 
13.000.000 Kvikmyndaefni – 5 samsettar kvikmyndir og viðtöl (seinni hluti) 

Samtals 45.000.000   

  
28.000.000 á áætlun og fjármagnað úr rekstri safnsins og með sértekjum 

 
 

17.000.000 - þörf á auknu fjármagni árið 2017 

 
   ISK kr. 2018 – ÓLOKIÐ 

 
24.700.000 Sýningarbúnaður (tölvur og skjáir) 

 9.500.000 Hönnun og framleiðsla á grafík og texta 

 3.500.000 Textavinnsla og þýðing 

 6.200.000 Uppsetning sýningarinnar  

Samtals 43.900.000   

  
24.000.000 á áætlun og fjármagnað úr rekstri safnsins og með sértekjum 

  
19.900.000 - þörf á auknu fjármagni árið 2018 

  
 ALLS 122.700.000   

 

  

 


